
“AMIGOS DOS MUÍÑOS” 

 Asociación Galega de Etnografía e Muiñoloxía 
 

 Obsevando a   configuración xeográfica e paisaxística de Galicia,  resulta doado   

decatarse de que ésta favorece  a distribución da sua poboación de xeito disperso sen perder en 

ningún caso a unidade social que permite unha relación interindividual desde o núcleo rural máis 

reducido (lugar ou barrio, aldea ou parroquia) ata a vila ou a cidade. Todos estes asentamentos 

de poboación teñen a súa orixe casi sempre á beira dos ríos máis ou menos caudalosos, ou nas 

suas costas bañadas polo Océano Atlántico ou o Mar Cantábrico. É pois, sinxelo deducir que a 

vida das xentes de Galicia vai  ter unha notable referencia coas augas naturais tanto fluviais 

como marítimas convertendoas nas suas principais aliadas para obte-lo beneficio da súa enerxía, 

das súas ricas propiedades, da súa fauna e flora, e da beleza dos seus vales e dos seus cantís. 

Galicia é un conxunto armónico de belezas 

naturais que ten como protagonista a auga dos 

seus ríos e dos seus mares. Non é, pois, de 

extranar que unha boa parte da vida dos seus 

poboadores e da súa idiosincrasia esté 

marcadamente influenciada polo  líquido 

elemento.  

 Desde tempos remotos souperon os galegos 

servirse da enerxía dos ríos e mares construindo nas 

súas beiras elementais e rudimentarios enxeños que 

permitían transformar o abundante cereal: millo, 

trigo ou centeo, en nutritiva fariña que se convertía 

en  materia prima e básica da alimentación. Estes 

artiluxios, inspirados, tal vez, naqueles outros 

manuais da época romana ou castrexa, supuxeron un avance tecnolóxico importante que podemos 

situar arrededor do século XVIII, son os que coñecemos coa  denominación de "muíños de auga", 

sendo moi numerosos en todo o territorio galego en donde tamén existen en menor cantidade os 

de vento. 

 Unha boa parte da vida das xentes do rural, que é como dicir case a totalidade da pobación 

galega, desenvólvese a carón dos muiños neste país que semella un extenso xardín no que existen 

fermosas cidades animadas na súa gran maioría por xentes que proceden  do agro. Esta vida rural 

vai desenrolando con máis ou menos rapidez unha actividade social moi digna de ter en conta ata 

o punto que nos atrevemos a afirmar que tódalas persoas, desde o menos cultivado intelectualmente 

ata o máis erudito, teñen connotacións sociais ou vivencias individuais coas actividades realizadas 

nos muiños.O muiño non é un elemento extrano ou afastado da sociedade galega. 

 A inevitable evolución dos tempos, provoca cambios no ritmo da vida que obrigan ás 

persoas a adapta-los sistemas mecánicos a novas necesidades, a novas escadas de valores, a 

descubrir novas produccións de artículos básicos, a mellora-las dietas alimenticias, en definitiva, 

a procurar un nivel de vida de maior calidade. Levan estas e outras razóns a que o panorama da 

estimulante e frenética actividade en torno ós muiños experimente unha mutación trascendental 

que, con maior rapidez que a da súa construcción, convirte os bucólicos paraxes nos que se 

implantaron os muiños en abandoados recunchos nos que agora se enseñorea a salvaxe vexetación 

autóctona, sendo, no mellor dos casos, morada de innumerables paxariños que alegran cos seus 

trinos aqueles lugares que os máis vellos da aldea miran con certa tristeza no espíritu e nostalxia 

no  corazón mentras afirman que destas casiñas saliu boa parte da alimentación dos seus fillos. 

Co paso do tempo as persoas desaparecen deixando tras de sí as mostras plásticas e materiais das 

súas realizacións que van constituindo sinales evidentes dun determinado modo de vida. A cultura 

dos pobos vaise construindo día a día, sendo os protagonistas desta realidade os homes e mulleres 



pertencentes a distintas xeracións que se van sucedendo inexorablemente modificando as súas 

formas e adaptando os seus mecanismos materiais ás  novas necesidades. Produce esta constante 

renovación unha inconsciente devaluación das realidades anteriores, chegando a esquecerse dos 

feitos pasados.Esto sucede dunha maneira instantánea, levados máis, por un hiperprotagonismo da 

xeración actual, que por un menosprecio da vida de xeracions pasadas. Cada xeración ten o seu 

espacio,o seu modo de vida, e desempeña  o seu cometido segundo os tempos que lle toca vivir.  

A cultura dos pobos é algo que se está a construir a cotío e cada unha das súas manifestacións ten 

a súa propia razón de ser. Non é xusto, polo tanto, que as persoas dun tempo se esquezan ou 

menosprecien as concrecións de vida dos seus antepasados. 

Conscientes destes principios, “Amigos dos Muíños”, trata de rescatar e defender, na 

actualidade, os valores que inspiraron a vida dos antepasados máis próximos, sen que esta 

actualización da vida e da cultura dos pobos, signifique un estancamento no progreso da sociedade 

ou un regreso nostálxico a formas socioeconómicas superadas e hoxendía melloradas. Esta idea 

contribúe a esclarece-los derroteiros que nos guian ó coñecemento das oríxes, como resposta a 

unha necesidade primaria e vital de mostrar con deleite e satisfacción, as nobles raíces que 

sustentan a árbore da sociedade rural. É este o motivo que nos leva a promover restauracións de 

muiños e dos contornos xeográficos nos que se asentan vellas construccións nas que poder crear 

espacios de incomparable beleza natural para disfrute e admiración de propios e visitantes. Temos 

nas aldeas moito que ofrecer a quen, cada vez con máis asiduidade, se achega ós medios rurais 

para deixarse engaiolar polo contacto directo coa natureza e coas pegadas humanas de feitos 

precedentes. 

 “Amigos dos Muíños” reclama, e loita por conseguilo, que todalas aldeas de Galicia conten, 

polo menos, cun muiño restaurado que sexa expoñente significativo dunha particular cultura 

popular, e segue traballando arreo para que este proxecto, asimilado xa pola sociedade rural, sexa 

asumido polos entes públicos para que Galicia siga ofertando esa alternativa turística que como 

verxel natural  lle corresponde. 

A Asociación Galega de Etnografía e 

Muiñoloxía “Amigos dos Muíños” nace no ano 1995 trala 

conclusión das “I Jornadas Nacionales sobre Molinología”, 

celebradas en Santiago de Compostela entre os días 22 a 25 de 

novembro, organizadas pola Fundación Juanelo Turriano en 

colaboración co Seminario de Sargadelos e o Museo do Pobo 

Galego.A estas I Xornadas acudiron  un nutrido número de 

ponentes galegos dos que brota a iniciativa de crear, ó mesmo 

tempo, unha Asociación de ámbito galego que teña como 

finalidade o estudio e divulgación da cultura popular en torno 

ós muiños e a restauración e conservación dos mesmos. A 

iniciativa foi acollida favorablemente por toda a sociedade 

galega que anima á Comisión Xestora a organizar formalmente 

a Asociación Galega Amigos dos Muiños. Son moitos os 

colectivos de veciños e asociacions culturais de ámbito local 

con semellantes obxetivos que se suman á idea máis xeral de 

"Amigos dos Muíños" para, xunguindo esforzos, multiplicar 

resultados. Ten lugar a Asemblea Constituinte no  Museo do 

Pobo Galego o día 27 de Decembro de 1995 da que sae elexida 

a primera Xunta Directiva presidida por Xabier Lores Rosal 

 



Lugar: Allaríz 

Data: día 8 de Xuño do 1997 

Colabora: Concello de Allariz 

Ponentes:  

Presidente do Colexio de Arquitectos de Galiza 

“A arquitectura popular galega” 

D. César Portela Fernández-Jardón 

“A transformación de muiños e fábricas de coiro en 

Allariz” 

D. Anxo Quintana 

“Recuperación do patrimonio popular en Allariz 

 

 

 

VIII Xornada Temática  

Tui 
            Lugar: Auditorio Área Panorámica de Tui 

Data: días 12 e 13  de Novembro do 2005 

Colaboran: Concello de Tui,Deputación Provincial de Pontevedra,  

Asoc. De Amigos do Camiño Portugués, Asoc. Cult. “Civitas Tudensis” 

Ponentes: 

D. Luis Vale: Asoc. “Melgaço Radical” 

“Os Muiños no norte de Portugal” 

Lauro José Pedreira Ares: Asoc. “Amigos do Camiño Portugués” 

“ Os muiños e o Camiño Portugués a Santiago” 

D. Alberto Romero: Asoc. Civitas Tudensis 

“Os muiños no rio Tripes” 

D. Xosé Mª Leal Bóveda: Asoc. Amigos dos Muiños 

“Os muiños galegos no V Congreso Internacinal de Molinología” 

Actuación musical: 

Xavier Puga: compositor xoven 

“Empechado: novas tendencias musicais na música galega” 

Grupo folklórico da Asoc. Cult. “Civitas Tudensis” 

 

 

 


